
	Ферроқорытпа өнеркәсібі — Қазақстан металлургиясының ішкі және әлемдік нарық талаптарына сай өнім шығаратын негізгі буындарының бірі. Ферроқорытпаларды өндіру индустриясы және оны одан әрі жетілдіру перспективалары пайдалы қазбалардың үлкен қорларына байланысты.
Ферроқорытпа өнеркәсібінде өз шикізатының болуына қарамастан, республикада көміртекті тотықсыздандырғыштардың тапшылығы байқалады. Тұтынылатын шикізат-тотықсыздандырғыштың негізгі үлесі қосылған құны жоғары Ресей мен Қытайдан әкелінетін импортқа тиесілі.
Белгілі болғандай, кокс өнеркәсібі үшін пісетін қасиеттері мен жоғары беріктік сипаттамалары бар жоғары сапалы көмірлер қолданылады: ірі фракциялар домна өндірісі үшін, ал ұсақ фракциялар ферроқорытпа үшін жіберіледі. Көптеген зерттеулер көрсеткендей, агломерацияланған көмірден алынған тотықсыздандырғыштардың электр кедергісі (Wes) мен реакциялық қабілеті (MS) төмен болып келеді [9-11], бұл ферроқорытпа өнеркәсібін сапалы тотықсыздандырғышпен қамтамасыз етуде қиындықтар туғызады.
Бұл мәселені шешу үшін стандартты тотықсыздандырғыштарды алмастыру мақсатында піспейтін және нашар пісетін көмірден кокс пен жартылай кокстың арнайы түрлерін өндірудің баламалы технологиялары ұсынылады. Олардың өндірісі термототықтырғыш кокстеуді қолдану арқылы іске асырылуда [9-16]. Алайда, жеке өндірісті іске қосу кокске деген қажеттілікті толық қанағаттандырмайды, оның негізгі үлесі әлі де импортқа тиесілі.
Тотықсыздандырғыш ретінде піспейтін және аз күйдірілген көмірді пайдалану көмір өнеркәсібіндегі бүкіл әлем бойынша «жасыл» энергетикаға көшумен байланысты мәселені ішінара шешуге мүмкіндік береді. Мәселен, Қазақстан Республикасы Өнеркәсіп және құрылыс вице-министрі Олжас Сапарбековтың 2024 жылғы AMM «Қазақстанның көмір өнеркәсібі және тау-кен жұмыстарын цифрландыру» конференциясындағы баяндамасында 2023 жылы 113 млн тонна өндірілгені, бұл өткен жылмен салыстырғанда 1 млн тоннаға аз екені айтылды. Ал ағымдағы жылдың алғашқы төрт айында өндіру өткен жылдың сәйкес кезеңімен салыстырғанда 2,7 млн тоннаға азайды [17]. Баяндамада бұл мәселені шешудің бірнеше жолы ұсынылды, олардың бірі — көмірден жоғары маржиналды өнімдерді алуға мүмкіндік беретін көмір химиясын дамыту. Бұдан басқа, халықаралық мамандар Қазақстанға жаңартылатын энергия көздеріне (ЖЭК) көшу мәселесінде басқа елдердің үлгісін соқыр қайталамауға кеңес береді. Индустриялық держава ретінде Қазақстан осы саланы дамыту әлеуетін ескере отырып, көмір өнеркәсібінен толық бас тарта алмайды. Атап айтқанда, қосылған құны жоғары өнімдерді жасау мақсатында төмен сапалы көмірді өңдеу және тиімді пайдалану мүмкіндіктері бар [18].
Көмірдің осы түрлерін пайдалану перспективасы сонымен қатар көмір қалдықтарын кокс өндірісі үшін шикізат ретінде пайдалану мүмкіндігіне байланысты, бұл экологиялық мәселелерді шешуде өзекті болып табылады.

	Мақсаты:
	Металлургиялық кәсіпорындарды сапалы кокстелетін шикізатпен қамтамасыз ету, сондай-ақ елдің көмір ресурстарын пайдалану тиімділігін арттыру мақсатында Қазақстанның нашар пісетін көмірінен арнайы кокс алу технологиясын зерттеу және әзірлеу.

	Күтілетін және қол жеткізілген нәтижелер:
	- зерттелетін тақырып бойынша әдебиеттерге аналитикалық шолу жасалды: көмір кен орындары мен олардың қорлары зерделеніп, Қазақстан көмірінің сапалық сипаттамаларына баға берілді.
- бастапқы шихта материалдарының физика-химиялық қасиеттері зерттеледі. Арнайы кокс алу бойынша зертханалық зерттеулер жүргізіледі.
- докторлық диссертация қорғалып, PhD докторы дәрежесі алынды (Қазақстан Республикасы Ғылым және жоғары білім министрлігі Ғылым және жоғары білім саласындағы сапаны қамтамасыз ету комитеті төрағасының 14.04.2026 жылғы № 259 «Дәреже беру туралы» бұйрығы: https://www.gov.kz/memleket/entities/quality/documents/details/996885?lang=ru).
- нашар пісетін көмірден арнайы кокс алу бойынша ірі зертханалық сынақтар жүргізіледі. Нашар пісетін көмірден арнайы кокс алудың технологиялық регламенті әзірленеді. Кенді-термиялық пештерде ферроқорытпа алу үшін арнайы кокстың қасиеттеріне металлургиялық бағалау жүргізіледі.
- Web of Science дерекқорындағы алғашқы үш квартильге (Q1, Q2, Q3) кіретін журналдарда немесе Scopus дерекқорында CiteScore бойынша процентилі кемінде 50 (елу) болатын 2 (екі) мақала жарияланады.

	1 жылдық зерттеулердің нәтижелері
	1. Зерттеу тақырыбы бойынша әдеби шолу жүргізілді.
2. Бастапқы шихта материалдарының физика-химиялық қасиеттеріне зерттеу жүргізілді: химиялық, техникалық талдаулар, дифференциалды-термиялық талдау (ДТА), термогравиметриялық талдау (ТГА), сондай-ақ меншікті электр кедергісін (МЭК/УЭС) өлшеу әдістері пайдаланылды.
3. ДТА және ТГ талдау әдістерімен көмір қоспаларының термиялық ыдырауының негізгі температуралық интервалдары анықталды. Ұшпа заттардың белсенді бөлінуі және кокс қалдығы қаңқасының қалыптасуы 350-700 °C аралығында тіркелді, ал пиролиз бен құрылым түзілу процестерінің аяқталуы 900-950 °C температурада орын алады.
4. Кокстеу режимін анықтау бойынша зерттеулер жүргізілді: кокстеу температурасы, кокстеу уақыты және салқындату шарттары. Сөндіру (бұқтыру) үшін құрғақ және дымқыл әдістер қолданылды.
5. Арнайы кокс алу бойынша зертханалық зерттеулер: кокстеудің оңтайлы құрамдары мен режимдері белгіленді; арнайы кокстың тәжірибелік үлгілері алынды.
5. ҚР ҒЖБМ Сапаны қамтамасыз ету комитеті (КСОН) ұсынған жетекші рецензияланатын ғылыми басылымдарда мақала жарияланды: Аубакиров А. М., Толымбекова Л. Б., Калиакпаров А. Г., Капелюшин Ю. Е., Теміртас Х. Б. Нашар пісетін көмірлерден көмір шихтасының құрамын оңтайландыру арқылы ферроқорытпа өнеркәсібі үшін тотықсыздандырғыштар алу // Қазақстанның ғылымы мен техникасы, 2025. – № 2. – 218-229 бб. https://doi.org/10.48081/LKVG3705

	2 жылдық зерттеулердің нәтижелері
	Докторлық диссертация қорғалып, PhD докторы дәрежесі алынды (Қазақстан Республикасы Ғылым және жоғары білім министрлігі Ғылым және жоғары білім саласындағы сапаны қамтамасыз ету комитеті төрағасының 14.04.2026 жылғы № 259 «Дәреже беру туралы» бұйрығы: https://www.gov.kz/memleket/entities/quality/documents/details/996885?lang=ru).

